
WATER
Die waterverbruik is die laaste weke uitsonderlik hoog. Ons breek nuwe rekords.!!!! Volg asseblief die munisipale instruksies in die verband. Reservoirs se vlakke daal. Geen tuinslange of besproeiing tot verdere kennisgewing nie. Munisipale skrywe in die verband aangeheg. Grassny gaan ingekort word tot dit weer reën omdat gras wat kort is sal doodbrand sonder water. As u gras wel kwaai groei beteken dit.............?

KOMBUIS
As u u kos kom afhaal neem asseblief kennis van opskeptye:
Die tye is van 11:00 tot 11:45 en daarna weer van 14:00 tot 15:00
Daar kan tydens die etesessie in die eetsaal nie kos afgehaal word nie. Dis uiters ontwrigtend en kan nie toegelaat word nie. Die personeel is besig met die bediening aan die tafels.!!!

SONPANELEPROJEK
Die sonpanele op die woonstelblokke behoort nie aan ons nie! Ons het ook nie betaal vir die projek nie.
Die eienaar(s) van die sonpanele verkoop die krag wat opgewek word aan ons oord. (per kontrak oor 20 jaar). Die eienaars maak ’n wins op hul belegging. Die prys wat ons vir  hul sonkrag betaal is aansienlik laer as die van Eskom/Munisipaliteit. Die besparing gaan na die oord.
Elkeen van ons inwoners betaal steeds soos altyd teen munisipale tariewe.  
Die sonkrag word deur sommige woonstelle, sommige huise, kombuis, sorgsentrum gebruik en KAN NIE SPESIFIEK toegeken word aan eenhede nie. Dit gaan in ons stelsel in.
Danksy, onder andere, vanweë die besparing op krag, styg ons heffings minder as wat dit sou wees sonder die sonpanele.
Die krag word in ons kragstelsel ingevoer en word altyd eerste gebruik, as aanvraag  meer is as wat sonpanele oplewer, kom munisipale krag outomaties by.
Tydens beurtkrag sal sonpanele se krag ook afgesny word om skade aan toerusting te voorkom.
Daar is geen batterye betrokke nie, soos die son skyn so verbruik ons die krag.
Die sonpanele lewer reeds krag!!

KLINIEK
Kliniektye is tans Maandae, Woensdae en Vrydae van tot 09:00 tot 10:00
Die diens is gratis en daar is ook nou besluit dat die verbruikersitems (consumables) gratis sal wees.
Die administrasie en voorraad beheer en tyd spandeer is nie die kosteverhaling werd nie.
Neem van bloeddruk, bloed glukose toets, cholesterol toets, urientoetse, suiker toetse, basiese wond sorg, verwydering van steke slegs met aanbevelingsbrief vanaf Dokter of selfs bloed trek vir voorgeskrewe bloedtoetse. Toediening van inspuitings kan gedoen word, op voorwaarde dat inspuiting vergesel sal wees met ‘n afskrif van die Dokter se voorskrif vir doseringdoeleindes.

BRAAIAREA
Die braaiarea behoort klaar te wees as u hierdie lees.
Besprekings sal by die kombuiskantoor gedoen moet word, dis noodsaaklik. Aansoekvorm daarvoor sal binnekort beskikbaar wees by die kombuiskantoor. 
Gebruik deur ons inwoners sal gratis wees. U blootstelling vir skade aangerig sal die bybetaling van versekering wees (Tans R1000.)
Daar is ’n komitee onder leiding van Doreen Maree wat nou ondersoek doen om vir die braaiarea  ’n karakter/tema/versiering te gee. Dis bietjie baie dooierig soos dit tans is.

INGEBRUIKNEMING VAN ONS BRAAIAREA SAL SOOS VOLG GESKIED
Agt braaie sal in Februarie/Maart gereël word vir ons inwoners.
Daar sal ’n tjop, ’n Sosatie en ’n stuk wors wees plus bykosse vir elkeen wat bywoon.
Daar sal tafels en stoele wees en  borde en eetgerei sal ook voorsien word en daar sal mense gereël wees wat braai.
Bring net self eie glase en ietsie te drinke.  Die res is gratis en word voorsien.
Die uitnodigings sal soos volg verdeel word ongeveer 85 persone per geleentheid.
Bespreek by die kombuiskantoor as u gaan bywoon minstens 48 uur ( 2dae) VOOR die geleentheid.
Ons kan nie vir 90 mense betaal en slegs 50 sou opdaag nie.
Kom geniet en leer jou medeinwoners ken.

Dinsdag 7 Februarie		Vanne van:  Maher tot Powell
Donderdag  9 Februarie		Vanne van:  Van Rensburg tot Zagt
Dinsdag 14 Februarie		Vanne van:  Pretorius tot Steyn
Donderdag 16 Februarie	Vanne van:  Ackhurst tot Buter
Dinsdag 21 Februarie		Vanne van:  Stip tot Van Nieuwenhuizen 
Donderdag 23 Februarie	Vanne van:  Jacobs tot Lubbe
Dinsdag 28 Februarie		Vanne van:  Carver tot Dunstan
Donderdag 2 Maart		Vanne van: Egen tot Hyman

SOSIALE AANGELEENTHEDE

Susan van Zyl en haar span: 
a) Dinsdag se groente en vrugte Mark plus enkele ander items voor huis 107
b) Maandelikse groot markte
c) Mandjiedanse
d) Reël van kunstenaars
e) Betrokke by reëlings van ons DSTV groep
f) Reël die speletjies
g) Reël ook die “Magrietjies” wat spysenering vir spesifieke geleenthede doen
Sy is baie suksesvol hiermee en ons voorsien nie om nog meer laste op haar te lê nie.

Thea Van der Merwe:
a) Sy doen aankoop van blomme en doen al ons pragtige blommerangskikkings
b) Sy werk baie hard saam met tuindienste vir die verfraaiing van ons tuine insl snoei, plant uitleg.

Ronnie Beukes:
a) Hy organiseer die rolbal twee maal per week
b) Beplan om ook ’n ses putjie “minigolf” te ontwikkel
c) Tree op as ons DJ tydens funksies/danse

Johann en Alet Lemmer en hul span:
a) Biblioteek boeke regpak, uitsorteer, vervang, uitruil, aankoop ens
b) Administrasie en statistiek oor die gebruik van die biblioteek.
Ondersteun asseblief hierdie aktiwiteite. Ons kan ook meer hulp gebruik meld aan asseblief. Saam speel en saam werk sal jou tuis laat voel.

PLAVEISEL
Daar is nou twee spanne wat plaveisel op die oord gaan aanpak.
Een span doen eerste die areas wat gevaar skep.
Tweede span gaan sistematies deur en maak reg en/of vervang waar nodig.

STOEPE
Die rede vir die toebou van stoepe was aanvanklik om lekkasies in die sorgsentrum en kantore te voorkom. Dit het jaarliks baie onkostes veroorsaak.
Daar is toe besluit dat die ruimte ook vir baie moontlike aktiwiteite benut sou kan word.
So ons maak op so’n manier toe dat dit mooi lyk en benutbaar sal wees.
Ons maak tans slegs toe. Geen plafonne, geen kaste , geen meubels, geen waaiers, geen lugversorgers, geen afskortings, gee ligte ens ens.
Ons wil eers weet waarin ons inwoners  belangstel en wat hulle sal benut. Wit olifante het ons nie nodig nie.
Laat weet asseblief wie sal die leiding neem en wie stel belang in: stokperdjie aktiwiteite, Tafeltennis, Pool, Veerpyltjies, Gimnasium, ’n winkeltjie, aanbied van klasse ens ens ens. Ons sal baie spasie hê wat volgens aktiwiteit ingerig en benut kan word. Dit sal slegs beskikbaar gestel word as ons verseker word dat dit benut sal word.
